Ataatsimiititaliamut atagqinninneq takutikkumallugu
tamanna mianerisariagarpogq, Inatsisartulli isigineqgarne-
rat illersorneqgarsinnaaqqullugu. Inatsisartunut ilaasortat
tamarmik Inatsisartut pingaarutillit sunniuteqaqisullu
sinniisuuffigaat, taamaattumik naalakkersuinikkut
oqaluuserisassat isiginiarnerunissaat Inatsisartullu
inuiaqatigiit ataatsimoorlutik sullissisorisaasa illersorne-
garnissaat tamatta peqataaffigisariagarparput. Uagum-
mi kisitta - Inatsisartunut ilaasortaasugut - tamanna
qulakkeersinnaavarput.

[laasortat akunnerminni assigiinngissutitik paaseqatigin-
nissutiginiartuassagaat naalakkersuinikkullu isumaga-
tigiinngissinnaaneq inuttut akerleriissutinngortinnagu
ilinniassagaat Inatsisartut sinnerlugit suli neriuutigaara.

Siulittaasup EU-p inatsisartuini siulittaa-
sup tullianik ataatsimeeqgateqgarnera

Inuiattut ullorsiornitta Bruxellesimi 23. junimi malunnar-
tinneqgarneranut atatillugu EU-p inatsisartuini siulittaa-
sup tullia Diana Wallis ataatsimeeqatigissallugu peri-
arfissagarsimavunga.

Europamiinatsisartunut ilaasortanik ogalogateqarnerusa-
lernissaq kalaallit Inatsisartuinut Diana Wallisip kaju-
missaarutigaa. Lissabonimi isumaqatigiissutip aku-
ersissutigineranut ilaatillugu EU-p aalajangigassai pillugit
EU-mi inatsisartunut ilaasortat annertunerujussuarmik
sunniuteqarsinnaalernerat tunngavigalugu kajumissaa-
rut taanna Inatsisartunut ilaasortanut isumaliutersuu-
tigeqqullugu matumuunga ingerlateqqgippara. Isumaqa-
tigiissutit annertuut EU-p periaasiinut tulluarsarlugit
Nunatta nutarteriffigisussanngorpai taamaattumillu
periarfissaq taanna ataatsimiititaliamilu suliassaq Inat-
sisartut ilisimaarisariaqarpaat nunatta avataani oqaloga-
teqartarnissaq kalaallillu naalakkersuinikkut ogaluuseri-
sartagaasa oqallittarfinnut tamakkuninnga suliagartunut
annguttarnissat ilanngullugit eqqarsaatigalugit. Immikkut
pingaarutilittut taaneqarsinnaavoq suliani aalisarnermut
tunngasuni Nunatta isumaata paasineqarnerunissaa
siunertaralugu aalisarnermut tunngasut pillugit EU-mi
inatsisartunut ilaasortanik oqalogateqartarnissamut
periarfissat Inatsisartut isumaliutersuutigisariagarpaat.

Nersornaasiinerit

Nersornaatit siiliuviusut marluk aprilimi Nersornaallu guultiusoq
ataaseq majimi Siulittaasoqarfiup tunniuppai.

Nersornaatit siilviusut Kitsia Berthelsenimut aamma Rosina
Heilmannimut nersornaasiunneqarput.

Nersornaatisisitsinermi nersornaaserneqartut tamarmik Nuna-
tsinni sivisuumik annertuumillu kulturikkut nersortarialimmik
suliagarsimanerat Siulittaasoqarfiup tunngavilersuutigaa.

Nersornaat guultiusoq Naalakkersuisut siulittaasuannut Kuupik
Kleistimut nersornaasiunneqarpoq kulturikkut ogaatitigullu Nuna-
ttaisigineqarneranut Kuupik Kleist sivisuumik pingaarutilimmillu
nersortarialimmik suliagarsimanera tunngavilersuutigalugu.

Hans Egedep llluani ilasseqatigiissitsinikkut nersornaasiisoqar-
pog.

2010-mi ukiakkut ataatsimiinneq

Inatsisartunut ilaasortat arlaleriarlutik kissaateqartarnerat tunn-
gavigalugu ukiakkut upernaakkullu ataatsimiittarnerit sivitsor-
neqgarsinnaanerat Siulittaasoqarfiup isumaliutersuuteqarfigaa.
Taamattumik UPAL1 februarimiilli aallartinneqareersinnaanersoq
majimilu naammassineqartussatut inissinneqarsinaanersoq
nalilerneqassaaq. Aamma ataatsimiittarnissat sivitsornissaanni
suliat Inatsisartunut ogaluuserisassanngortinneqartut amerlas-
susii aalajangiinissami apeqqutaatinneqassapput.

Ukiakkut ataatsimiinneq 17. september 2010-mi aallartinnegas-
sasoq aalajangerlugu Inatsisartut upernaakkut ataatsimiinnertik
naammassivaat. Imaappoq UKA10-mi suliat ogaluuserisassan-
ngortinniakkat kingusinnerpaamik 13. august 2010-minal. 12.00
tunniunnegassapput.

Aallagqaasiut

Inatsisartut ukioq suliffiat siulleq maanna naangajalerpog.
2009-mi nutaamik ginersisoqarmalli Inatsisartut sulineranni
ukiumi siullermi ulapaarsimagaagut. Juni 2009-mi inissitsiter-
luni ataatsimiinneq, junimi immikkut ittumik ataatsimiinnegq,
2009-mi ukiakkut ataatsimiinneq 2010-milu upernaakkut
ataatsimiinneq angumeraavut.

Inatsisartut ukiut suliffissaata aappaat 17. september 2010-

mi aallartissaaq 2010-mi ukiakkut ataatsimiinneq ammarlugu.

Siulittaasoqarfik

Inatsisartuni ogaaseqarnissamut piffissaliussat allanngortin-
nissaannut periarfissat Inatsisartut UKAQ9-mi iluarsisari-
aqartutut isigisaat tunngavigalugit Siulittaasoqarfik februar
2010-miisumasioqatigiippog.

Inatsisartuni ogaaseqarnissamut piffissaliussat allannguutis-
saat iluaqusiisussamik siumullu isiginnilluni Siulittaasoqar-
fimmit suliarineqarput.

Tamatuma kingorna Inatsisartuni ogaaseqarnissamut pif-
fissaliussat nutaat pillugit Siulittaasoqarfiup siunnersuutai
pillugit partiit isummaminnik annissinissaminnut periarfis-
sinneqarput taakkualu atorneqarput Inatsisartut UPA10-mi
ataatsimiinneranni ullormi siullermi Inatsisartuni oqaaseqar-
nissamut piffissaliussatut nutaatut akuersissutigitinnissat
siunertaralugu.

2010-mi upernaakkut ataatsimiinnissaq (UPA10) pilersaaru-
siorlugu Siulittaasoqarfik martsip aallartinnerani ataatsimiip-

pog.

Siulittaasoqarfik UPA10-p nalaani aammattaaq 13-eriarluni
ataatsimiippoq. Ataatsimiittarnerit taakku inersuarmi ataat-
simiinnissat sioqqullugit piareersaataasumik ataatsimiinne-
rusarput.

2010-mi upernaakkut ataatsimiinneq
(UPA10)

UPA10 aallartinnegarpoq 9. april 2010-mi ullunilu 17-ini
ataatsimiittoqgarnissaa pilersaarusiorneqarluni. Taamaattorli
UPA10 ullormik ataatsimik sivikillinegarpoq upernaakkut ata-
atsimiinneq ulluni 16-ini ataatsimeereernermi 18. maj 2010-
mi naammassineqarluni. Ataatsimiinnerup ullormik ataat-
simik sivikillineqarneranut ogaluuserisassani immikkoortut
peerneqarnerat ilaatigut pissutaavoq ilaatigullu Inatsisartuni
oqgaaseqarnissamut piffissaliussat iluarsisat oqallittarnerit
sivisussusaannut sunniuteqarsimasutut isigineqartariagartut.

[liuutsitut nutaatut upernakkut ataatsimiinneq piffissa-

nut marlunnut avinneqarpog. Piffissami siullermi sapaatip
akunneranut ullut ataatsimiiffissat pingasuupput piffissallu
aappaanni inersuarmi ullut ataatsimiiffissat sapaatip akun-
neranut maluullutik. Taamaaliortoqarpogq suliat ataatsimiiti-
talianut suliassiissutaasut ataatsimiititalianit piffissaqarfigi-
nerullugit suliarineqarsinnaaqqullugit.

Naalakkersuisunut nalunaaquttap akunnera
apeqquteqarfiusinnaasoq

Apeqqutit piareersarsimanngisat inersuarmi Naalakkersuisu-
nut apeqqutigineqgarsinnaanerat nutaatut siullermeersumik
Inatsisartuni atorneqalerpoq. Tamanna siullermeersumik
pivoq pingasunngornermi 5. majimi.

Apeqquteqarsinnaaneq nalunaaquttap akunneranik ataat-
simik sivisussuseqarpoq apeqquteqartitsinermilu Naalakker-
suisunut ilaasortat sorliit apeqquteqarfigineqgarnissaat ullunik
marlunnik siogqutsisumik Naalakkersuisut siulittaasuata
nalunaarutigissavaa. Tamatuma kingorna Naalakkersuisunut
ilaasortamut partiit tamarmik pingasunik apeqquteqgarsin-
naatitaapput. Periarfissap taassuma atorneqalerneratigut
suleriaatsimi § 36, imm. 2 tunngavigalugu Naalakkersuisunut
allakkatigut apeqquteqartarneq ingerlatiinnarneqassanersoq
isumaliutersuutigissallugu Siulittaasoqarfik pissutissagaler-
pog, pingasunngornikkummi apeqquteqaateqartarneq

tassannga pisariaarutitinneqgarsorinarmat. Suleriaatsimi al-
lannguutissat UKA10-mi sagqummiunneqalersaartut suliarinis-
saanni tamanna ilanngullugu isumaliutersuutigineqassaagq.

Oqaaseqarnissamut piffissaliussat iluarsis-
sutaat

Inersuarmi ogaaseqarnissamut piffissaliussat pillugit Sule-
riaatsimi allannguutini partiit tamarmik immikkut ogaase-
gartartumut ataatsimut apeqqutit amerlanerpaaffissaasa
inissinnissaat uani tunaartarineqarneruvoq. Imaappoq partiit
tamarmik immikkut oqaaseqartartunut tamanut pingasuin-
narnik apeqquteqarsinnaapput. Soorluttaaq inaarutaasumik
ogaaseqartarnerni siunnersuuteqartumut imaluunniit Naalak-
kersuisunut apeqquteqgartogarsinnaajunnaartoq.

Nunat Avannarliit Killiit ulluat

Nunat Avannarliit Killiit suleqgatigiinnerinut ullog pisortatigoor-
tumik malunnartitsiffik pillugu aalajangersagaq Nunat Avan-
narliit Killiit Siunnersuisoqatigiivisa 2008-mi sagqummiussaat
Inatsisartut UPA10-mi akuersissutigaat. Ullog Nunatsinni
malunnartitsiffik siulleq Nunat Avannarlliit Killiit ukiumoortu-
mik tassanilu qullersat 23. augustimi Tasiilami ataatsimiinnis-
sanni pissaaq.

Siulittaasoqarfiup 2010-mi suleriaasia

Siulittaasoqarfik naalakkersuinikkut isumaga-
tigiinngissutit pillugit maalaaruteqartarfiusin-
naanngilaq

2009-mi ukiamiit Siulittaasoqarfiup suleriaasia nutaaq aal-
laavigalugu Inatsisartut ataatsimut isigalugit taakkualu suliaat
pillugit Siulittaasoqarfiup aalajangiisuusarnerata ineriar-
tortinneqgarneranik Siulittaasoqarfiup sulinera ingerlatiin-
narnegassaaq. Tamanna tunngavigalugu naalakkersuinikkut
isumagqatigiinngissutit imaluunniit qinngasaarutit illua'tungeriit
naalakkersuinikkut ogalogatigiinnerisigut aaqqitassanngortitat
pillugit Siulittaasoqarfiup maalaaruteqgartarfiunnginnissaminik
kissaateqarnera Siulittaasoqarfiup aalajangiuppaa.

Pisut tamatumunnga tunngasut arlallit tunngavigalugit taama-
tut aalajangertogarpoq, peqqgissaartumik ogaloqgatigiittareer-
nikkut naalakkersuinikkut isumagatigiinngissutit taamaattut
Siulittaasogarfiup illua'tungeeqqataaffigissagunigit eqqor-
tuunngitsutut isumaqarfigimmagit. Tamannattaaq suleriaatsip
anersaavanut naapertuuppogq, tassa Siulittaasoqgarfik Inatsisar-
tunut tamarmiusunut sullissisuummat. Tamannattaaq periar-
fissat arlallit atorlugit ilaasortanut paasissutissiissutigine-
gartareerpoq, taamaattumillu aalajangerneq taanna ilaasortat
akuersaassagaat Siulittaasoqarfiup naatsorsuutigaa.

Taamatuttaaq Inatsisartut ataatsimiinnerisa nalaani allatulluun-
niit pisortatigoortumik pisoqartillugu siulittaasoqarfik aamma
oqgaluuserisassanut ataatsimiititaliaq Inatsisartunut ilaasortat
isornartorsiornaveersaartariagaraat Inatsisartunut llitsersuum-
mi ersersinneqartoq pillugu Inatsisartunut ilaasortat eqgaasin-
neqarput. Siulittaasogarfimmut aamma Oqaluuserisassanut




